Bæjarstjórn Hveragerðisbæjar

Fundargerð 387. fundar


Ár 2009, mánudaginn 2. mars kl: 19:30 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttur.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Unnur Þormóðsdóttir,  setti fund og stjórnaði. 

Leitaði hún eftir athugasemdum um fundarboð en engar komu fram.
Dagskrá:

1. Tæknileg málefni
1.1. Tillaga að matsáætlun vegna áforma um tvöföldun Suðurlandsvegar 



frá Hveragerði og austur fyrir Selfoss.

Hér var gengið til dagskrár

1. Tæknileg málefni;

1.1. Tillaga að matsáætlun vegna áforma um tvöföldun Suðurlandsvegar 




frá Hveragerði og austur fyrir Selfoss.

Lögð fram beiðni frá Skipulagsstofnun um umsögn Hveragerðisbæjar vegna tillögu að matsáætlun:  Suðurlandsvegur frá Hveragerði og austur fyrir Selfoss.

Í tillögunni kemur fram að "hugsanlegt sé að verkið verði unnið í áföngum þannig að byggður verði fyrst 2-1 vegur, með vegamótum í plani og þegar umferðarmagn kallar eftir því, fjölgað í tvær akreinar í hvora átt, þá hugsanlega með þröngu sniði”.  Ennfremur varðandi vegtengingu við Sólborgasvæðið segir ,,Gert er ráð fyrir að vegtengingar fari undir Suðurlandsveg með tveimur hringtorgum”
Eftirtaldir tóku til máls: Unnur Þormóðsdóttir, Herdís Þórðardóttir, Ellen Ýr Aðalsteinsdóttir, Aldís Hafsteinsdóttir, Guðmundur Þór Guðjónsson, Eyþór H. Ólafsson og Róbert Hlöðversson.
Bæjarstjórn samþykkir samhljóða eftirfarandi bókun:

Bæjarstjórn Hveragerðisbæjar hefur ítrekað fjallað um nauðsyn þess að tvöföldun Suðurlandsvegar verði sett í tafarlausan forgang.  Ráðamenn þjóðarinnar ákváðu að gefa engan afslátt af umferðaröryggi og flutningsgetu vegarins og áttu framkvæmdir við 2+2 veg að vera hafnar.  Þar af leiðandi koma hugmyndir Vegagerðarinnar um  2+1 veg nú á óvart og er sú stefnubreyting í andstöðu við áherslur  Hveragerðisbæjar og annarra sunnlenskra sveitarfélaga.  Vegsnið eins og á Reykjanesbraut er eini raunhæfi kosturinn til framtíðar litið.  

Það er afar brýnt að setja sem fyrst í gang framkvæmdir við tvöföldun Suðurlandsvegar.  Í því skyni bendir bæjarstjórn á að framkvæmdir geta hafist nú þegar við tvöföldun frá Hólmsá til Hveragerðisbæjar enda er skipulagsvinnu á því svæði lokið.    
Í ljósi þeirra sérstöku aðstæðna sem nú ríkja í íslensku þjóðfélagi telur bæjarstjórn að skoða megi hvort ekki sé rétt að fresta framkvæmdum við mislæg gatnamót þar til betur árar en þess gætt að ekki verði gefinn neinn afsláttur af öryggi og flutningsgetu á Suðurlandsvegi.  Tvöföldun er ófrávíkjanlegt forgangsmál. 
Að öðru leyti er bæjarstjóra falið að koma sjónarmiðum bæjarstjórnar á framfæri við hlutaðeigandi yfirvöld. Auk þess mun skipulags- og byggingarnefnd Hveragerðisbæjar fjalla um málið á fundi nefndarinnar 3. mars n.k.. 
Fundargerðin upp lesin og samþykkt samhljóða.
Fleira ekki gert og fundi slitið kl. 20:07
	Guðmundur Þór Guðjónsson, (sign).

		Herdís Þórðardóttir, (sign)

	Eyþór H. Ólafsson, (sign).

		Ellen Ýr Aðalsteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Unnur Þormóðsdóttir, (sign)

		
	Helga Kristjánsdóttir, (sign).

